GOSNISHTI

AUDITORS & PARTNERS

LIGJI Nr.112/2016 Date 03.11.2016

PER DISA SHTESA DHE NDRYSHIME NE LIGJIN NR. 9920, DATE 19.5.2008,
“PER PROCEDURAT TATIMORE NE R.SH.”, TE NDRYSHUAR

Né mbéshtetje t€ neneve 78, 83, pika 1, dhe 155, té Kushtetutés, me propozimin
e Késhillit té Ministrave,

KUVENDI
| REPUBLIKES SE SHQIPERISE

VENDOSI:

Né ligjin nr. 9920, daté 19.5.2008, “Pér procedurat tatimore né Republikén e
Shqipérisé”, té ndryshuar, béhen kéto shtesa dhe ndryshime:

Neni 1

Né nenin 5, pas shkronjés “h” shtohet shkronja “j” me kété pérmbajtje:

“j) “Ambulant” éshté personi fizik, i cili tregton mallra ose shérbime pér publikun
pa pasur njé vend biznesi fiks, qé ushtron aktivitetin né njési té& vetme tregtimi té l1évizshme dhe
lejohet té tregtojé né ambiente publike pasi éshté pajisur me leje nga bashkia nén
juridiksionin territorial dhe administrativ.”.

Neni 2
Né nenin 6, pika 4, béhen shtesat e méposhtme:
1. Né shkronjén “a”, pas fjaléve “trashégimtarét ligjoré” shtohen fjalét “né pérputhje me
dispozitat e Kodit Civil”.
2. Né shkronjén “b”, pas fjaléve “i caktuar ligjérisht” shtohen fjalét “né pérputhje
me ligjin pér tregtarét dhe shogérité tregtare”.

Neni 3
Né nenin 10 béhen ndryshimi dhe shtesa e méposhtme:
1. Fjalia e dyté dhe e treté e pikés 2 ndryshohen si mé poshté:

“Vendimi publikohet brenda 5 ditéve kalendarike né fagen zyrtare té DPT-Sé,
né rubrikén pérkatése té vendimeve teknike, duke ruajtur konfidencialitetin e té dhénave té
biznesit té tatimpaguesit. Vendimi béhet detyrues pér tatimpaguesin né datén kur ai merr njoftim
pér té né njérén nga format e parashikuara né Kodin e Procedurave Administrative dhe
zbatohet njélloj nga strukturat e administratés tatimore gendrore, pér raste té tjera, té ngjashme.”.

2. Pas pikés 2 shtohet pika 3 me kété pérmbajtje:

“3. Drejtoria e Pérgjithshme e Tatimeve, né fund té muajit korrik dhe dhjetor té ¢do viti,
pérgatit komentaré pérmbledhés té vendimeve teknike, né lidhje me ményrén e trajtimit tatimor
té rasteve specifike, duke i grupuar ato sipas natyrés sé tyre. Kéta komentaré pérmbledhés
publikohen né fagen zyrtare t¢ DPT-sé né muajin pasardhés.”.



Neni 4

Né nenin 16 béhen ndryshimet e méposhtme:

1. Pika 3 ndryshohet si mé poshté:

“3. Administrata tatimore gendrore éshté e organizuar né drejtori dhe njési té tjera sipas
funksioneve té méposhtme:

a) Funksionet bazé dhe operacionale, ku béjné pjesé:

i) shérbimi, regjistrimi dhe edukimi i tatimpaguesit;

ii) menaxhimi i riskut, rimbursimi i tatimeve, kontrolli tatimor;

iii) mbledhja e detyrimeve tatimore/zbatimi i masave shtrénguese;

iv) hetimi tatimor;

V) investigimi i brendshém antikorrupsion, auditi i brendshém.

b) Funksionet mbéshtetése, ku béjné pjesé: financa, statistikat dhe analiza, teknologjia
e informacionit, shérbimi ligjor e teknik, shérbimet administrative, burimet njerézore dhe
marrédhéniet institucionale.”.

2. Pika 4 shfugizohet.

3. Né pikén 6, fjalét “shkronja “dh” e kétij neni” zévendésohen me fjalét “shkronja “b”
e kétij neni”.

Neni 5
Neni 17 ndryshohet si mé poshté:
“Neni 17
Marrédhénia e punés pér drejtorin dhe zévendésdrejtorét
e pérgjithshém té tatimeve

1. Organ drejtues i administratés tatimore gendrore é&shté Drejtori i Pérgjithshém
i Tatimeve.

2. Drejtori i Pérgjithshém i Tatimeve emérohet, lirohet, apo shkarkohet nga detyra me
vendim té Késhillit t& Ministrave, me propozim té Ministrit té Financave.

3. Zévendésdrejtorét e pérgjithshém té tatimeve jané népunés civilé dhe emérohen e
lirohen né pérputhje me dispozitat e legjislacionit pér népunésin civil, sipas propozimit té
Ministrit té Financave.”.

Neni 6

Neni 18 ndryshohet si mé poshté:

“Neni 18
“Struktura e apelimit tatimor

1. Drejtoria e Apelimit Tatimor, pjesé pérbérése e strukturés organike té Ministrisé sé
Financave, éshté funksion i pavarur né vendimmarrje gé shgyrton dhe merr vendim ndaj ankimit
administrativ tatimor pér vlera deri né njé shumé té pércaktuar me vendim té Késhillit té
Ministrave. Drejtori i Drejtorisé sé Apelimit Tatimor emérohet dhe lirohet sipas dispozitave té
legjislacionit pér népunésin civil.

2. Pér shgyrtimin dhe vendimmarrjen e apelimeve tatimore, pér vlera mbi shumén e
pércaktuar me vendim té Késhillit t& Ministrave, né Ministriné e Financave ngrihet
Komisioni pér Shqgyrtimin e Apelimit Tatimor, né pérbérje té té cilit jané 7 anétaré, tre
pérfagésues té Ministrisé sé Financave, dy pérfagésues té Drejtorisé sé Pérgjithshme té
Tatimeve, Drejtori i Apelimit Tatimor dhe njé pérfagésues i Avokaturés sé Shtetit.

3. Procedurat e funksionimit té Komisionit pér Shqyrtimin e Apelimeve Tatimore,
pérfshiré pérbérjen, kryesimin, sekretariatin, ndryshimin e anétaréve dhe masén e shpérblimit té
tyre, si dhe procedurat e shqyrtimit té ankimit e t& vendimmarrjes dhe kufiri i vlerés objekt
ankimi, vendimmarrja e té cilave béhet nga ky komision, pércaktohen me vendim té Késhillit té
Ministrave.

4. Drejtoria e Apelimit Tatimor dhe Komisioni pér Shqyrtimin e Apelimeve Tatimore
pér procesin e ankimit administrativ tatimor u nénshtrohen dispozitave té kreut XIII té
katij ligji.”.



Neni 7
Neni 19 ndryshohet si mé poshté:
“Neni 19
Marrédhénia e punés pér personelin e administratés tatimore
1. Marrédhéniet e punés sé népunésve té administratés tatimore rregullohen
sipas dispozitave té legjislacionit pér népunésin civil, pérve¢ rasteve kur né kété ligj
parashikohet ndryshe.
2. Marrédhéniet e punés sé punonjésve té tjeré té administratés tatimore qgé nuk
i nénshtrohen legjislacionit pér népunésin civil, rregullohen né bazé té dispozitave té Kodit té
Punés.”.
Neni 8
Neni 20 ndryshohet si mé poshté:
“Neni 20
Punésimi dhe kategorité e punésimit

1. Pérvecse kur né kété ligj pércaktohet ndryshe, Drejtori i Pérgjithshém i Tatimeve
merr masat pér respektimin e dispozitave ligjore pér procedurat e punésimit e té rekrutimit té
personelit t& administratés tatimore gendrore, sipas pikés 2, té nenit 19, té kétij ligji, marrédhénia
e punés e té ciléve rregullohet né pérputhje me Kodin e Punés.

2. Pér kategoriné e punonjésve, sipas pikés 1, té nenit 19, té kétij ligji, procedurat e
punésimit, té lévizjes paralele e té ngritjes né detyré té tyre kryhen né pérputhje me dispozitat e
ligjit pér népunésin civil.

3. Nivelet e pagave pér ¢cdo kategori miratohen sipas legjislacionit té fushés né fugi.”.

Neni 9

Neni 22 ndryshohet si mé poshté:

“Neni 22
Procedura disiplinore

1. Procedurat pér shkeljet dhe masat disiplinore té népunésve té administratés
tatimore gendrore, gé jané népunés civilé, béhen né pérputhje me ligjin pér népunésin civil.

2. Pér punonijésit e tjeré té€ administratés tatimore gendrore zbatohen dispozitat e Kodit
té Punés.

3. Pér zbatimin e pikés 2, té kétij neni, Drejtori i Pérgjithshém i Tatimeve miraton
njé rregullore té brendshme té institucionit, né té cilén detajohen rastet e shkeljeve disiplinore,
né pérputhje me legjislacionin né fugi.”.

Neni 10

Né nenin 23 béhen ndryshimet dhe shtesa e méposhtme:

1. Né pikén 2, lidhéza “ose”, gé lidh shkronjén “a” me shkronjén “b”, zévendésohet me
lidhézén “dhe”.

2. Né fjaliné e paré, té pikés 3, lidhéza “apo” zévendésohet me lidhézén “dhe”.

3. Pas pikés 3 shtohet pika 3/1 me kété pérmbajtje:

“3/1. Pér qgéllime té pércaktimit té fillimit té afatit pér marrjen e akteve tatimore,
sipas kétij ligji, né llogaritjen e afateve né pérputhje me Kodin e Procedurave Administrative
nuk pérfshihet dita né té cilén del akti. Llogaritja e afatit fillon nga e nesérmja e dités kur
akti éshté marré ose konsiderohet té jeté marré nga tatimpaguesi.”.

Neni 11

Né nenin 28 béhen kéto shtesa dhe ndryshime:

1. Né fund té pikés 1 shtohet paragrafi me kété pérmbaijtje:

“Drejtoria e Pérgjithshme e Tatimeve, duke ruajtur té dhénat konfidenciale té
tatimpaguesit, pér géllime té informimit, publikon né fagen e saj zyrtare té internetit
opinionet e nxjerra prej saj, gé japin géndrime pér zbatimin e legjislacionit tatimor.”.

2. Né fund té pikés 2 shtohet paragrafi me kété pérmbajtje:



“Administrata tatimore publikon dhe mban té pérditésuara aktet ligjore dhe nénligjore
tatimore, sipas pércaktimit té béré né udhézimin e Ministrit té Financave.”.
3. Pika 3 ndryshohet si mé poshté:

“3. Drejtoria e Pérgjithshme e Tatimeve publikon né fagen e saj té internetit ¢do gjashté
muaj njé buletin informues mbi vendimet e formés sé preré té Gjykatés Administrative té Apelit,
té Gjykatés sé Larté dhe té Gjykatés Kushtetuese pér ¢éshtjet tatimore, me géllim informimin e
tatimpaguesve dhe né bazé té té cilave, pér raste té unifikuara, reflekton rast pas rasti vendimet
teknike, té cilat zbatohen pér raste té tjera té ngjashme.”.

Neni 12
Neni 38 ndryshohet si mé poshté:
“Neni 38
E drejta e ankimit

1. Tatimpaguesi gézon té drejtén té ankohet dhe té sigurohet pér njé shqyrtim té pavarur
administrativ té céshtjeve té lidhura me t€, né pérputhje me kreun XII1, té kétij ligji.

2. Tatimpaguesi gézon té drejtén gjithashtu té ankohet né rrugé administrative, né
pérputhje me Kodin e Procedurave Administrative, né Drejtoriné Rajonale Tatimore ose né
Drejtoriné e Pérgjithshme té Tatimeve, pér ¢cdo veprim apo mosveprim té punonjésve té
administratés tatimore gendrore gé shkelin té drejtat e tatimpaguesit.”.

Neni 13

Né nenin 40 béhen kéto ndryshime:
1. Pika 2.2 ndryshohet si mé poshté:
“2.2. Ministri i Financave nxjerr aktet nénligjore né zbatim té pikés 2.1, té kétij neni.”.
2. Né pikén 4.1, shkronja “¢” ndryshohet si mé poshté:
“c) té vetépunésuarit né veprimtari, si shités ambulant, sipas pérkufizimit té dhéné né
shkronjén “j”, té nenit 5, té kétij ligji.”.

Neni 14
Neni 41 ndryshohet si mé poshté:
“Neni 41
Identifikimi i personave, gé ushtrojné veprimtari tregtare pa u regjistruar

1. Kur administrata tatimore identifikon persona, té& cilét ushtrojné wveprimtari
ekonomiko- tregtare pa u regjistruar né Qendrén Kombétare té Biznesit, vendos masén e
bllokimit t&€ mallrave dhe detyron personin té regjistrohet menjéheré né Qendrén Kombétare té
Biznesit, si tatimpagues i tatimit mbi vlerén e shtuar. Masa e bllokimit higet pas kryerjes sé
regjistrimit pér veprimtariné ekonomike, duke aplikuar masat dhe dénimin, sipas shkronjés “b”,
té pikés 1, té nenit 121, té kétij ligji.

2. Né rast se njé person ushtron veprimtari né fushén e shérbimeve, i pajisur me
leje/licencé/autorizim profesional, por nuk e ka regjistruar veprimtariné né QKB, pérveg sa éshté
parashikuar né pikén 1, té kétij neni, pér mallrat qé disponon, administrata tatimore u propozon
strukturave kompetente pezullimin e lejes/licencés/autorizimit pér ushtrim veprimtarie pér njé
periudhé gjashtémujore.”.

Neni 15

Né& nenin 43, pas pikés 1 shtohet pika 1/1 me kété pérmbajtje:

“1/1. Né pérputhje me ligjin pér regjistrimin e biznesit, aplikimi pér ndryshimin e selisé
dhe hapja e vendeve té tjera té ushtrimit t& veprimtarisé, té€ ndryshme nga selia, né ¢cdo rast béhen
pérpara nisjes efektive té veprimtarisé né até vend. Pér hapjen e vendeve té tjera té ushtrimit té
veprimtarisé, té& ndryshme nga selia, tatimpaguesi pajiset me njé certifikaté, me numér unik
identifikimi té njéjté me até té regjistrimit, por me numér serial t€ ndryshém. Kjo certifikaté
Iéshohet pér té identifikuar vendndodhjen e ushtrimit té veprimtarisé, kur éshté e ndryshme nga
selia.”.



Neni 16

Né nenin 44 béhen ndryshimet e méposhtme:

1. Pika 2 ndryshohet si mé poshté:

“2. Pér periudhén e géndrimit né regjistrin pasiv, tatimpaguesi nuk paraget deklarata
periodike tatimore dhe ndaj tij nuk llogariten gjoba pér mosdeklarim tatimor.”.

2. Pika 5 ndryshohet si mé poshté:

“5. Kur tatimpaguesi rifillon veprimtaring, administrata tatimore automatikisht
transferon regjistrimin nga regjistri pasiv né regjistrin aktiv.”.

Neni 17

Né nenin 45 béhen shtesat dhe ndryshimet e méposhtme:

1. Neé pikén 1, pas shkronjés “c”, shtohen shkronjat “¢” dhe “d” me kété pérmbajtje:

“¢) personat té cilét, sipas ligjit pér falimentimin, jané shpallur té falimentuar me vendim
gjykate té formés sé preré.

d) personat juridike publiké, né pérputhje me legjislacionin e fushés qé pércakton
veprimtaring e tyre.”.

2. Pikat 3, 4,5, 6, 7, 8, 9 e 10 ndryshohen si mé poshté:

“3. Qendra Kombétare e Biznesit ose gjykata, menjéheré me marrjen e kérkesés pér
cregjistrim prej tatimpaguesit, njofton organin tatimor kompetent pér regjistrimin e hapjes sé
procedurave té likuidimit ose pér kérkesén pér cregjistrim té personit fizik apo pér aplikimin pér
cregjistrim té personit juridik edhe kur kemi té b&jmé me aplikimin pér cregjistrim pa kryerjen e
likuidimit.

4. Organi tatimor kompetent, brenda 10 ditéve pune nga data e paraqitjes sé kérkesés
pér cregjistrim, sipas pikés 3, té kétij neni, éshté i detyruar té verifikojé situatén tatimore té
subjekteve dhe njofton njékohésisht QKB-né ose gjykatén dhe subjektin. Kur organi tatimor,
sipas analizés sé riskut, gjykon se éshté e nevojshme té ushtrojé kontroll né mjedisin ku ushtron
veprimtariné subjekti, atéheré ky afat nuk mund té jeté mé shumé se 30 dité pune, pérfshiré
kryerjen e kontrollit.

5. Qendra Kombétare e Biznesit ose gjykata nuk mund té kryejé cregjistrimin, né
gofté se brenda afatit 30-ditor, té pérmendur né pikén 4, té kétij neni, administrata tatimore e
kundérshton me shkrim c¢regjistrimin. Kundérshtimi i c¢regjistrimit té tatimpaguesit nga
administrata tatimore tregon shumén e detyrimeve tatimore té papaguara té tatimpaguesit dhe, né
rastin e personit juridik, faktin se ai nuk ka paragitur pasqyrat financiare t& mbylljes sé
aktivitetit deri né momentin e likuidimit, ose nuk ka dorézuar deklaratat tatimore.

6. Nése organi tatimor nuk i pérgjigjet QKB-sé ose gjykatés brenda afatit, QKB-ja ose
gjykata cregjistron automatikisht subjektin dhe njofton né té njéjtén dité organin tatimor dhe
tatimpaguesin.

Né rastin kur subjektet e regjistruara prané Qendrés Kombétare té Biznesit ose
gjykatés rezultojné me detyrime tatimore, ato cregjistrohen automatikisht pasi té kené paguar té
gjitha detyrimet tatimore, pérfshiré detyrimet gé lindin né rastin kur cregjistrimi kryhet me
likuidim. Né momentin kur subjekti paguan detyrimet tatimore, organi tatimor menjéheré
njofton QKB-né ose gjykatén dhe subjektin, gé subjekti nuk ka detyrime tatimore té papaguara.

7. Né rastin kur kundérshtimi pér ¢regjistrim nga organet tatimore éshté béré si pasojé e
mosdorézimit té pasqyrave financiare ose deklaratave tatimore, atéheré, me paragitjen e tyre,
organi tatimor kompetent detyrohet té térheqé menjéheré kundérshtimin pér cregjistrim dhe
Qendra Kombétare e Biznesit kryen menjéheré cregjistrimin e tatimpaguesit.

8. Nése, pavarésisht nga shlyerja e detyrimit, pér té cilin &shté kundérshtuar ¢regjistrimi,
organi tatimor kompetent nuk ka térhequr kundérshtimin, atéheré subjekti paraget prané Qendrés
Kombétare té Biznesit dokumentin gé vérteton shlyerjen e kétyre detyrimeve tatimore. Né kété
rast, Qendra Kombétare e Biznesit kryen menjéheré cregjistrimin e subjektit dhe njofton
menjéheré organin tatimor kompetent dhe tatimpaguesin.

9. Cregjistrimi tatimor nuk eliminon detyrimet ekzistuese tatimore dhe nuk parandalon
administratén tatimore té vlerésojé ose té mbledhé detyrimet tatimore.



10. Pér cdo proceduré gé organi tatimor dhe QKB-ja kryejné, sipas kétij neni, gé
kur fillon procedura e ¢regjistrimit dhe deri né ¢regjistrimin pérfundimtar, njoftohen né té njéjtén
kohé edhe tatimpaguesit.”.

Neni 18

Né nenin 50, pika 1, fjalét “né pérputhje me ligjin nr. 7928, daté 27.4.1995, “Pér
TVSH- né”, zévendésohen me fjalét “né pérputhje me ligjin nr. 92/2014, “Pér tatimin mbi vlerén
e shtuar”, té ndryshuar”.

Neni 19

Né nenin 52, pas pikés 3 shtohet pika 4 me kété pérmbajtje:

“4. Drejtori i Pérgjithshém i Tatimeve, me kérkesé té tatimpaguesit, pavarésisht nga
numri i transaksioneve té kryera, lejon mospérdorimin e faturave tatimore, sipas pikés 1, t&
kétij neni, kur tatimpaguesi éshté i afté té léshojé fatura tatimore kompjuterike, me numér serial
unik dhe té papérséritshém, té printuara nga sistemi i tij i regjistrimeve.

Ministri i Financave pércakton me udhézim procedurén pér zbatimin e késaj pike.”.

Neni 20

Né nenin 55, pika 1, pas fjaléve “pér té cilat pagesat nuk kryhen népérmjet
bankés” shtohen fjalét “ose institucioneve financiare té parasé elektronike, té licencuara nga
Banka e Shqipérisé,”.

Neni 21

Né nenin 59, pas pikés 1 shtohet pika 1/1 me kété pérmbajtje:

“1/1. Pér géllime té késaj dispozite, nuk konsiderohet si transaksion i kryer me para
né doré pagesa pér transaksionet, e cila kryhet népérmjet institucioneve financiare té
parasé elektronike, té licencuara nga Banka e Shqipérisg, ose pagesat e kryera me karté krediti.”.

Neni 22

Né nenin 65, pika 7 ndryshohet si mé poshté:

“7. Pér tatimpaguesit, persona fiziké, gé kérkojné té cregjistrohen, detyrimi pér té
deklaruar ndérpritet né momentin e aplikimit té tyre pér cregjistrim né Qendrén Kombétare té
Biznesit, ndérsa pér tatimpaguesit, persona juridiké, detyrimi pér té deklaruar ndérpritet né
momentin e dorézimit té raportit pérfundimtar té likuidimit/bashkimit/ndarjes né Qendrén
Kombétare té Biznesit ose gjykaté.”.

Neni 23

Né nenin 67, pika 2 ndryshohet si mé poshté:

“2. Deklarata e ndryshuar prej tatimpaguesit mund té dorézohet brenda 36 muajve
nga afati i dorézimit té deklaratés fillestare, me kushtin qé kjo deklaraté t€ mos jeté
kontrolluar mé paré nga administrata tatimore.

Pérjashtimisht pércaktimit té paragrafit té paré té késaj pike, njé deklaraté e kontrolluar
mund té ndryshohet nga tatimpaguesi né cdo rast kur ai ka pér té deklaruar njé detyrim
tatimor mé té madh se detyrimi qé ka rezultuar nga kontrolli.”.

Neni 24

Né nenin 68, pika 4, fjala “véren” zévendésohet me fjalén “konstaton”.



Neni 25

Né nenin 69 béhen ndryshimet dhe shtesat e méposhtme:
1. Né pikén 1, lidhéza “ose”, gé lidh shkronjén “a” me shkronjén “b”, zévendésohet me
lidhézén “dhe”.
2. Né pikén 2, shkronja “d” ndryshohet si mé poshté:
“d) shumén e tatimit té vlerésuar apo, sipas rastit, edhe uljen e humbjes tatimore, uljen e
kredisé tatimore, kamatévonesén, gjobat.”.
Neni 26

Né nenin 73, pikat 1 dhe 4, pas fjaléve “deklaratés tatimore” shtohen fjalét “fillestare
ose té ndryshuar”.
Neni 27

Né nenin 74, pika 3 ndryshohet si mé poshté:

“3. Tatimpaguesi mund t’i paguajé detyrimet tatimore né ményré elektronike, népérmjet
bankave, institucioneve té tjera financiare ose té autorizuara, gqé kané lidhur marréveshje me
administratén tatimore, pér té pranuar kéto pagesa.”.

Neni 28

Né nenin 75/1, pas pikés 1 shtohet pika 1.1 me kété pérmbajtje:

“1.1. Né rastin kur tatimpaguesi, i cili ka kérkuar rimbursim, i nénshtrohet kontrollit,
sipas analizés sé riskut, me géllim respektimin e afatit té€ rimbursimit, sipas kétij neni, afatet e
pércaktuara nga nenet 83 dhe 84 nuk do té zbatohen dhe ¢do afat do té jeté 5 dité kalendarike.”.

Neni 29

Né nenin 76 béhen kéto shtesa:

1. Né pikén 2, pas fjaléve “nenit 75” shtohen fjalét “dhe nenit 75/1”.

2. Né fund té pikés 3 shtohet fjalia me kété pérmbajtje:

“Drejtoria e Pérgjithshme e Tatimeve publikon dhe pérditéson né fagen zyrtare té
internetit normén e interesit qé aplikon pér llogaritjen e kamatévonesés.”.

Neni 30

Né nenin 77 béhen kéto ndryshime dhe shtesa:

1. Pika 1 ndryshohet si mé poshté:

“1. Kur njé rrethané financiare pengon tatimpaguesin pér té paguar néafat detyrimet
tatimore, ai mund té lejohet té lidhé né ¢cdo kohé marréveshje pagese me késte. Né& té njéjtén
kohé tatimpaguesi duhet té vértetojé gé éshté né kushtet e pamundésisé financiare pér té paguar
té ploté detyrimin tatimor, si dhe té tregojé gé pavarésisht nga rrethana financiare, ai éshté né
gjendje té pérmbushé marréveshjen.”.

2. Pika 3 ndryshohet si mé poshté:

“3. Marréveshja e pagesés me késte béhet me shkrim, brenda 10 ditéve kalendarike nga
data e paraqgitjes sé kérkesés dhe nénshkruhet nga tatimpaguesi dhe drejtori i drejtorisé
rajonale apo drejtuesi i njésisé sé ngjashme me té. Pér té nénshkruar njé marréveshje té pagesés
me késte, tatimpaguesi detyrohet té€ paguajé menjéheré té paktén njézet pér qgind té vlerés sé
detyrimit, pér té cilin lidhet marréveshja.”.

3. Né fund té pikés 6 shtohet fjalia me kété pérmbajtje:

“Né rastin kur tatimpaguesi hyn né njé marréveshje té pagesés me késte me
administratén tatimore, duke filluar nga muaji gé pason muajin né té cilin marréveshja éshté
vendosur deri né pérfundimin e afatit t& marréveshjes, me kushtin gqé marréveshja té jeté



pérmbushur térésisht, tatimpaguesi paguan kamatévonesé pér detyrimin tatimor, pagesa e té cilit
shtyhet, por nuk llogaritet gjobé pér pagesé té vonuar sipas nenit 114 té kétij ligji.”.

4. Pas pikés 6 shtohen pikat 7 dhe 8 me kété pérmbajtje:

“7. Marréveshja pér pagesé me késte mund té lidhet pér detyrime tatimore té
vendosura nga administrata tatimore pér njé vlerésim tatimor té kryer, sipas nenit 68, té kétij
ligji, si dhe pér detyrime tatimore té vetédeklaruara nga tatimpaguesi.

Pérjashtimisht, administrata tatimore nuk hyn né njé marréveshje té pagesés me késte
pér detyrim tatimor té vetédeklaruar nga tatimpaguesi, i cili éshté llogaritur, ose mbledhur, ose
mbajtur prej tij, pérfshiré kontributet e sigurimeve shogérore dhe shéndetésore.

8. Né rastin kur pér tatimpaguesin ka filluar mbledhja me forcé e detyrimeve
tatimore, higet urdhérbllokimi i llogarive bankare té tatimpaguesit, i vendosur né pérputhje
me nenin

90 té kétij ligji.

Né rastin kur pér tatimpaguesin ka filluar mbledhja me forcé e detyrimeve tatimore, né
pérputhje me nenin 91, t& kétij ligji, pavarésisht nga lidhja e marréveshjes sé pagesés me
késte, administrata tatimore, pér té siguruar pagesén e detyrimit tatimor nuk heq doré nga kjo
masé.

Administrata tatimore nuk mund té lidhé njé marréveshje té pagesés me késte nése ka
filluar procedurat e shitjes né ankand té pasurive té konfiskuara pér efekt té atij detyrimi tatimor
té pashlyer, né pérputhje me nenin 96 té kétij ligji.”.

Neni 31

Né nenin 80, pika 4, paragrafi i dyté, béhen ndryshimet e méposhtme:

1. Né fjaliné e paré, shprehja “pasqyrat financiare dhe” higet.

2. Né fjaliné e paré dhe té dyté, pas fjalés “audituese” shtohen fjalét “ose kompani té
klasifikuara si té tilla me ligj té vecanté”.

Neni 32

Né nenin 81 béhen kéto shtesa dhe ndryshime:

1. Pas pikés 1 shtohet pika 1/1 me kété pérmbajtje:

“1/1. Njoftimi i kontrollit tatimor i dérgohet tatimpaguesit té paktén 30 dité kalendarike
pérpara datés sé fillimit té kontrollit tatimor té shkruar né njoftim, pérveg¢ kur kontrolli kryhet si
rezultat i kérkesés sé tatimpaguesit pér rimbursim tatimor.

Né rastin e kryerjes sé vizitave fiskale, té cilat jané kontrolle té shkurtra té kryera gjaté
njé periudhe té shkurtér kohore pér té verifikuar saktésiné e deklaratave e té pagesave, si rregull
vetém pér njé periudhé té caktuar tatimore dhe vetém pér njé lloj tatimi, njoftimi i vizités fiskale
i dérgohet tatimpaguesit té paktén 10 dité kalendarike pérpara datés sé fillimit té vizités
fiskale.”.

2. Né pikén 2, shkronja “f” ndryshohet si mé poshté:

“f)  datén dhe orén kur fillon dhe kur pérfundon kontrolli tatimor. Kohézgjatja e
nevojshme e kontrollit pércaktohet nga té dhénat e analizés sé riskut.”.

3. Né fund té pikés 2 shtohet paragrafi me kété pérmbajtje:

“Afati pér kryerjen e kontrollit, i pércaktuar né pérputhje me shkronjén “f’, mund
té zgjatet pas miratimit nga Drejtori i Pérgjithshém i Tatimeve, por jo mé shumé se 15 dité
pune.”.

4. Pas pikés 2 shtohen pikat 3, 4, 5 dhe 6 me kété pérmbajtje:

“3. Me njoftimin e kontrollit tatimor, tatimpaguesit i jepet mundésia té deklarojé ¢do té
dhéné pér transaksione té padeklaruara, pér té cilat nuk éshté paguar tatim. Ky deklarim
kryhet né Drejtoriné Rajonale Tatimore, népérmjet njé formulari-pyetésor qé i vihet né
dispozicion sé bashku me njoftimin pér kontroll, brenda 30 ditéve kalendarike, por pérpara
fillimit té kontrollit tatimor.



4. Tatimpaguesi deklaron dhe paguan menjéheré tatimin ose kontributin pérkatés
sé bashku me kamatévonesén, té llogaritur né pérputhje me nenin 76 té kétij ligji.

5. Pér detyrimin tatimor té deklaruar pérpara fillimit t€ kontrollit tatimor sipas pikés 3,
té kétij neni, aplikohet dénim administrativ né masén 50 pér gind té tatimit ose kontributit.

Nése dénimi i aplikuar sipas késaj dispozite éshté mé i madh se dénimi gé aplikohet pér
shkeljen sipas dispozités pérkatése té kreut XIV, té ligjit, atéheré aplikohet dénimi mé i ulét.

6. Nése tatimpaguesi nuk deklaron sipas pikés 3, té kétij neni, pérpara fillimit té
kontrollit prezumohet gé nuk ka pér té deklaruar dhe pér ¢do detyrim tatimor apo shkelje té
konstatuar gjaté kontrollit aplikohen dénimet administrative sipas kétij ligji.”.

Neni 33

Né nenin 83, pika 3 ndryshohet si mé poshté:

“3. Raporti i kontrollit miratohet nga struktura pérkatése e Drejtorisé Rajonale Tatimore,
pérfshiré pérgjegjésin e sektorit, drejtorin e kontrollit, si dhe drejtorin e drejtorisé rajonale.
Njé kopje e raportit té€ kontrollit i dérgohet me posté tatimpaguesit.”.

Neni 34

Né& nenin 85, pas pikés 2 shtohet pika 3 me kété pérmbajtje:

“3. Vendimi i miratimit té rikontrollit nga Drejtori i Pérgjithshém i Tatimeve, né té cilin
jané shprehur garté arsyet e rikontrollit, i vihet né dispozicion tatimpaguesit sé bashku me
njoftimin e kontrollit tatimor.”.

Neni 35

Né nenin 88, pas pikés 3 shohet pika 4 me kété pérmbajtje:

“4. Administrata tatimore, pasi ka ezauruar procedurat e mbledhjes me forcé té detyrimit
tatimor té papaguar, sipas kétij kreu, mund té mbledhé detyrimin tatimor t€ mbetur té
papaguar edhe népérmjet njé personi juridik publik, i cili pérfiton komision mbi shumén e
mbledhur, né masén e pércaktuar me vendim té Késhillit t& Ministrave.”.

Neni 36
Neni 104 ndryshohet si mé poshté:
“Neni 104
Fillimi i procedurés sé falimentimit
Fillimi i procedurés sé falimentimit né gjykaté nga administrata tatimore béhet né
pérputhje me ligjin pér falimentimin.”.

Neni 37

Né nenin 105, pas pikés 5 shtohet pika 6 me kété pérmbajtje:
“6. Drejtori i Drejtorisé sé Hetimit Tatimor, né Drejtoriné e Pérgjithshme té Tatimeve,
dhe drejtorét e hetimit tatimor né drejtorité rajonale tatimore emérohen nga Ministri i
Financave.”.
Neni 38

Né nenin 105/2 béhen ndryshimet dhe shtesat e méposhtme:

1. Titulli i nenit ndryshohet si mé poshté:

“Struktura, kompetencat dhe funksionet e Avokatit té Tatimpaguesve”

2. Né pikén 2, pas shkronjés “&” shtohen shkronjat “f” dhe “g” me kété pérmbajtje:

“f) nxjerr rekomandime me karakter té pérgjithshém né lidhje me ¢éshtjet e identifikuara
gjaté ushtrimit té funksioneve té tij dhe i pérdor ato si bazé pér té béré propozime pér
ndryshimin e legjislacionit pérkatés;

g) nxjerr rekomandime me shkrim drejtuar Drejtorisé sé Apelimit Tatimor ose
Komisionit pér Shqgyrtimin e Apelimeve Tatimore dhe/ose i paraget kéto rekomandime



né seancat dégjimore administrative té mbajtura nga Drejtoria e Apelimit Tatimor ose
Komisioni pér Shayrtimin e Apelimeve Tatimore.”.

3. Pas pikés 3 shtohen pikat 3/1 dhe 3/2 me kété pérmbajtje:

“3/1. Avokati i Tatimpaguesve gézon té drejtén e njohjes dhe marrjes me shkrim nga
strukturat e administratés tatimore té ¢cdo informacioni té pérgjithshém apo té vecanté pér njé
tatimpagues apo njé grup tatimpaguesish, né ¢do fazé té procesit administrativ. Ai mund té
kérkojé informacion prané ¢do strukture té administratés tatimore, pérfshiré Drejtoriné e Hetimit
Tatimor, pér ag sa nuk cenohen interesat e hetimit tatimor, si¢ pércaktohet né dispozitat ligjore
né fugi pér kété géllim. Avokati i Tatimpaguesve gézon té drejtén e njohjes dhe marrjes se
informacionit edhe nga strukturat pérkatése té shqyrtimit administrativ tatimor né Ministriné e
Financave.

3/2. Avokati i Tatimpaguesve, né bazé té kérkesés se tatimpaguesit, ka té drejté t’i
rekomandojé Drejtorit té Pérgjithshém té Tatimeve nxjerrjen e vendimeve teknike, né pérputhje
me pércaktimet e nenit 10 té kétij ligji. Drejtori i Pérgjithshém i Tatimeve né ¢do rast i kthen
pérgjigje té arsyetuar Avokatit té Tatimpaguesve, pér marrjen parasysh ose jo té rekomandimit
brenda njé afati 30-ditor.”.

4. Pikat 5, 6 dhe 8 ndryshohen si mé poshté:

“5. Avokati i Tatimpaguesit emérohet sipas dispozitave té legjislacionit pér
népunésin civil dhe éshté strukturé e pavarur né vendimmarrje, né pérbérje t& Ministrisé sé
Financave.

6. Kompetencat, detyrat funksionale dhe ményra e bashképunimit té Avokatit té
Tatimpaguesve me Drejtoriné e Pérgjithshme té Tatimeve dhe me palét e treta pércaktohen
me vendim té Késhillit t& Ministrave.

8. Manuali i Avokatit té Tatimpaguesve, i cili pérmban procedura té hollésishme pér
mbledhjen e informacionit, evidentimin dhe shqyrtimin e ankesave té tatimpaguesve, zgjedhjen
dhe trajtimin e ankesave e té shgetésimeve té tatimpaguesve dhe procedurat e raportimit, si dhe
rregullat pér pérgjithésimin e gjetjeve individuale, mbylljen e shqyrtimeve, kohén brenda té cilés
do té shqyrtohen ankesat, si dhe treguesit e matjes sé performancés miratohet népérmjet njé
udhézimi té Ministrit té Financave.”.

Neni 39

Né nenin 106, né fund té pikés 1, shtohen fjalét “né pérputhje me Kodin e
Procedurave Administrative, pérvecse kur né kété ligj pércaktohet ndryshe”.

Neni 40

Né nenin 108 béhen ndryshimet dhe shtesa e méposhtme:

1. Kudo né Kkété nen, pas emértimit “Drejtoria e Apelimit Tatimor” shtohet

Komisioni pér Shqyrtimin e Apelimeve Tatimore”.

2. Pika 5 ndryshohet si mé poshté:

“5. Barra e provés pér té vértetuar se njé vlerésim tatimor ose vendim éshté i pasakté
ushtrohet né pérputhje me Kodin e Procedurave Administrative.”.

3. Né pikén 6, fjalét “né pérputhje me nenin 108, té Kodit t&
Procedurave Administrative” zévendésohen me fjalét “né pérputhje me nenin 100 té Kodit té
Procedurave Administrative”.

4. Pas pikés 6 shtohet pika 7 me kété pérmbajtje:

“7. Komisioni pér Shqyrtimin e Apelimeve Tatimore ka pér kompetencé té shqyrtojé
dhe t€ marré vendim pér ankimin tatimor qé ka pér objekt detyrimin tatimor, sipas vlerés sé
pércaktuar me vendim té Késhillit t& Ministrave.”.

Neni 41
Né nenin 109 béhen kéto ndryshime:

1. Titulli i nenit ndryshohet nga “Vendimi i drejtorisé” né “Vendimi pér ankimin
administrativ tatimor dhe e drejta e ankimit”.

ose



2. Kudo né nen, pas emértimit “Drejtoria e Apelimit Tatimor” shtohen fjalét “ose

Komisioni pér Shagyrtimin e Apelimeve Tatimore”.

3. Pika 3 ndryshohet si mé poshté:

“3. Vendimi i Drejtorisé sé Apelimit Tatimor ose i Komisionit pér Shqyrtimin
e Apelimeve Tatimore éshté i detyrueshém pér zbatim nga organi i administratés tatimore qé ka
béré vlerésimin tatimor dhe nuk apelohet prej tij.”.

4. Né pikén 4, fjalia e dyté ndryshohet si mé poshté:

“Drejtoria e Apelimit Tatimor merr masa pér publikimin né website t& géndrimeve té
mbajtura né vendimet e marra prej saj.”.

Neni 42

Né nenin 110 béhen kéto ndryshime:

1. Kudo né nen, pas emértimit “Drejtoria/sé e/sé Apelimit Tatimor” shtohen fjalét
“ose Komisioni/t pér Shqyrtimin e Apelimeve Tatimore”.

2. Né pikén 1, fjalét “dhe administrata tatimore e pranon vendimin” shfugizohen.

3. Pika 2 ndryshohet si mé poshté:

“2. Nése Drejtoria e Apelimit Tatimor ose Komisioni pér Shqgyrtimin e Apelimeve
Tatimore 1€ né fugi vendimin e administratés tatimore dhe tatimpaguesi e pranon vendimin, ¢do
detyrim tatimor, gé pérfshin tatimin, né rastin kur nuk éshté paguar, por éshté vendosur garanci,
kamatévonesé dhe c¢do gjobé e llogaritur, paguhen nga tatimpaguesi, brenda 30 ditéve
kalendarike nga data kur vendimi pér ankimin éshté marré ose vlerésohet té jeté marré.”.

4. Pika 3 shfugizohet.

Neni 43
Neni 113 ndryshohet si mé poshté:

“Neni 113
Mosdeklarimi né afat
Tatimpaguesi, i cili nuk dorézon né afatin e pércaktuar sipas ligjit pérkatés deklaratén
tatimore, pér té cilén detyrohet sipas ligjit té deklarojé, dénohet me gjobé pér ¢cdo deklaraté
tatimore té padorézuar né afat, si mé poshté:
a) 10 000 leké pér tatimpaguesit e tatimit mbi fitimin;
b) 5 000 leké pér tatimpaguesit e tjeré.”.

Neni 44

Né nenin 114, pika 2, fjalia e dyté ndryshohet si mé poshté:
“Shumé e papaguar e detyrimit tatimor éshté diferenca ndérmjet shumés sé sakté
té rimbursueshme dhe shumés sé rimbursimit t& marré né datén e caktuar.”.

Neni 45
Neni 114/1 ndryshohet si mé poshté:

“Neni 114/1
Mospagimi né afat i késteve paraprake té tatimit mbi fitimin ose késteve paraprake té
tatimit té thjeshtuar mbi fitimin, pérkatésisht sipas nenit 30, té ligjit nr. 8438, daté
28.12.1998, “Pér tatimin mbi té ardhurat”, t& ndryshuar, dhe nenit 15, té ligjit nr. 9632, daté
30.10.2006, “Pér sistemin e taksave vendore”, té ndryshuar, dénohet me gjobé, né masén 10
pér gind té shumés sé késtit pér t’u paguar.”.

Neni 46
Né nenin 115, pika 2, fjalia e dyté shfugizohet.



Neni 47
Neni 117 ndryshohet si mé poshté:

“Neni 117
Dénimet pér agjentét e mbajtjes sé tatimit né burim,
agjentét e taksave dhe agjentét e tarifave

Agjenti i mbajtjes sé tatimit, agjenti i taksave apo ai i tarifave detyrohen té
paguajné gjobé, né masén e méposhtme:

a) Gjobé né masén 0,06 pér gind t& shumés sé ploté té tatimit, taksés apo tarifés, né rast
se e ka mbajtur, llogaritur dhe deklaruar tatimin né burim apo tatimin, taksén ose tarifén, por
nuk e ka transferuar até né Buxhetin e Shtetit. Ky dénim aplikohet pér ¢do dité, gjaté sé cilés
pagesa nuk éshté kryer, por jo pér njé periudhé mé té gjaté se 365 dité kalendarike.

b) Gjobé né masén 50 pér gind té shumés sé ploté té tatimit, taksés apo tarifés né rast se
nuk mban tatimin né burim apo tatimin apo nuk mbledh taksén ose tarifén;

c) Gjobé né masén 100 pér gind té shumés sé ploté té tatimit, taksés apo tarifés nése
mban dhe nuk deklaron e paguan tatimin né burim apo tatimin, taksén ose tarifén e mbledhur.”.

Neni 48
Neni 119 ndryshohet si mé poshté:

“Neni 119
Mosdeklarimi i punonjésve dhe fshehja e pagés

1. Nése nga verifikimi dhe kontrolli né vendndodhjen e biznesit rezulton se
tatimpaguesi nuk ka deklaruar né organin tatimor ¢do té punésuar rishtazi, té paktén njé dité
kalendarike pérpara fillimit té punés, pérveg detyrimit pér pagimin e shumeés sé detyrimeve
tatimore dhe kontributeve té sigurimeve shogérore e shéndetésore, té llogaritura nga data e
konstatimit, dénohet me gjobé pér ¢do punonjés té padeklaruar:

a) tatimpaguesit e regjistruar si subjekte té tatimit mbi vlerén e shtuar dhe tatimit mbi
fitimin, me gjobé prej 200 000 (dyqind mijé) lekésh;

b) tatimpaguesit e tjeré, me gjobé prej 50 000 (pesédhjeté mijé) lekésh.

Kjo gjobé nuk aplikohet né rastin kur nga verifikimi dhe kontrolli né vendndodhjen e
aktivitetit té personit fizik té vetépunésuar, evidentohen persona mbi 16 vjec, té cilét
kategorizohen si persona té papaguar té familjes. Né kété rast, pas konstatimit, tatimpaguesit
pérkatés i lihet kohé deri né 5 dité kalendarike qé té vértetojé prané organit tatimor se personi i
evidentuar né vendin e aktivitetit éshté person i papaguar i familjes ose gé bashkéjeton ligjérisht
me té vetépunésuarin, sipas kuptimit né Kodin Civil.

2. Nése nga verifikimi dhe kontrolli rezulton se tatimpaguesi ka fshehur dhe nuk ka
deklaruar pagén e sakté té pérfituar nga punémarrési, si rezultat i marrédhénies sé punésimit,
tatimpaguesi-punédhénés, pérvec detyrimit pér pagimin e shumés sé detyrimit tatimor dhe
kontributit té€ sigurimeve shogérore dhe shéndetésore, té& llogaritur pér gjithé periudhén qé
provohet se éshté kryer shkelja, dénohet me gjobé né masén 100 pér gind té detyrimit dhe
kontributit té llogaritur.”.

Neni 49

Neni 120 ndryshohet si mé poshté:

“Neni 120
Pagesat ose arkétimet me para né doré mbi 150 000 leké

Tatimpaguesit, persona fiziké apo juridiké, tregtaré, gé kryejné ndérmjet tyre
transaksione shitjeje apo blerjeje me para né doré, jo né pérputhje me pércaktimin e pikés 1, té
nenit 59, té kétij ligji, dénohen me gjobé né masén 10 pér gind té vlerés sé secilit transaksion.”.



Neni 50

Né nenin 121 béhen ndryshimet e méposhtme:

1. Pika 1 ndryshohet si mé poshté:

“1. Pér tatimpaguesin g& mban né ruajtje, pérdor ose transporton mallra té
pashogéruara me dokumente tatimore, né pérputhje me dispozitat e Kétij ligji, aplikohen
masat dhe dénimet si mé poshté:

a) Tatimpaguesit té tatimit té thjeshtuar té fitimit, gé& nuk éshté i regjistruar pér TVSH-
né, menjéheré né momentin e konstatimit i ndryshohet pérgjegjésia tatimore duke kaluar si
tatimpagues i TVSH-sé. Pér géllim té konstatimit t& mosdokumentimit té mallit detyrohet té
Iéshojé faturé, sipas nenit 53, té kétij ligji, me géllim dokumentimin e mallit dhe aplikohet
dénim, sipas pikés 1, té nenit 124, té kétij ligji.

b) Tatimpaguesi i regjistruar pér TVSH-né detyrohet té dokumentojé mallin duke I&shuar
faturé tatimore, sipas nenit 53, t€ kétij ligji. Pér géllim té konstatimit t& mosdokumentimit té
mallit i kryhet rivlerésim i shitjeve né té njéjtén vleré me vlerén e tregut té mallit té
padokumentuar dhe aplikohet dénim, sipas pikés 1, té nenit 124, té kétij ligji.”.

2. Pika 2 shfugizohet.

3. Né pikén 3, fjalia e paré ndryshohet si mé poshté:

“Personi i identifikuar i paregjistruar, né kuptim té nenit 41, té Kkétij ligji, pér sasiné
e mallit gé¢ mban né ruajtje, pérdor ose transporton, dénohet sipas shkronjés “b”, té pikés 1, té
kétij neni.”.

Neni 51

Né nenin 122 béhen ndryshimet e méposhtme:

1. Né pikén 1, fjalia e paré ndryshohet si mé poshté:

“1. Tatimpaguesi, person juridik ose fizik, tregtar, i cili detyrohet té pérdoré
pajisjen fiskale ose sistemet e monitorimit té garkullimit, né pérputhje me pércaktimet e kétij
ligji, dénohet né rast se:”.

2. Né pikén 1, shkronja “a”, nénndarja “ii” ndryshohet si mé poshté:

“ii) nése pas verifikimit t€ paré, sipas nénndarjes “i”, té kétij neni, konstatohet se
tatimpaguesi vazhdon té mos e instalojé pajisjen fiskale pér regjistrimin e pagesave me
para né doré ose sistemin e monitorimit té garkullimit, merret masa e bllokimit t& veprimtarisé
né vendin ku é&shté konstatuar shkelja pér 15 dité kalendarike. Nése tatimpaguesi,
brenda kétij afati, nuk instalon pajisjen fiskale né vendin ku é&shté konstatuar shkelja, masa e
bllokimit shtyhet deri né instalimin e pajisjes fiskale. Né rastin kur situata nuk éshté rregulluar
brenda 15 ditéve, tatimpaguesit i publikohen emri, NIPT-i dhe emri i pérfagésuesit té biznesit, né
fagen zyrtare té internetit té Drejtorisé sé Pérgjithshme té Tatimeve.”.

3. NEé& pikén 1, shkronjat “b”, “c”, “¢” dhe “d” ndryshohen si mé poshté:

“b) nuk lé&shon kupon tatimor pér té dokumentuar garkullimin e realizuar t& mallrave
apo té shérbimeve pér:

i) konstatimin (verifikimin) e kryer, me gjobé né masén 50 000 (pesédhjeté mijé) leké
dhe pérve¢ masés sé gjobés pér tatimpaguesit e regjistruar pér TVSH-né béhet vlerésim
tatimor pér tre muajt e fundit, duke pérdorur metodat alternative, té parashikuara né nenet 71
dhe 72 té kétij ligji;

ii) konstatimin (verifikimin) tjetér pas konstatimit té paré, sipas nénndarjes “i”, té késaj
shkronje, nése tatimpaguesi vazhdon té mos e léshojé kuponin tatimor pér té dokumentuar
garkullimin e realizuar t¢ mallrave apo té shérbimeve, pérvec aplikimit té dénimit si né
nénndarjen “i”, dhe né kété rast merret masa e bllokimit té veprimtarisé né vendin ku éshté
konstatuar shkelja pér 30 dité kalendarike;

iii) ¢cdo konstatim té pérséritur té mosléshimit té kuponit tatimor, pas dy konstatimeve té
sipérpérmendura, pérvec aplikimit té dénimit, si né nénndarjen “i”, konsiderohet evazion tatimor
sipas pikés 2, té nenit 116, té kétij ligji. Gjithashtu, publikohen emri i tatimpaguesit, NIPT-i dhe
emri i pérfagésuesit té biznesit né fagen zyrtare té internetit t& Drejtorisé sé Pérgjithshme té
Tatimeve;

¢) léshon njé kupon tatimor/déftesé tatimore/bileté, me vleré té parashtypur, gé nuk
pérmban elementet e pércaktuara né kété ligj dhe né aktet nénligjore, pér kuponin



tatimor/déftesén tatimore/biletén me vleré té parashtypur, me gjobé, né masén 50 000
(pesédhjeté mijé) leké;

¢) léshon kupon tatimor/déftesé tatimore, ku ka shénuar njé vleré té€ ndryshme nga vlera
e furnizimit ose e ¢cmimit té afishuar, me gjobé né masén 50 000 (pesédhjeté mijé) leké;

d) nuk afishon né njé vend té dukshém njé poster gé tregon detyrimin e blerésit
té mallrave apo té pérfituesit t& shérbimit pér té kérkuar kupon tatimor, si dhe té drejtén e

blerésit pér t€ mos paguar pér mallrat dhe shérbimet e blera né zbatim té pikés 3, té
nenit 46, t& kétij ligji, me gjobé né masén 50 000 (pesédhjeté mijé) leké, pér secilén nga
kérkesat né kété paragraf;”.

4. Né pikén 1, shkronja “e” shfugizohet

Neni 52

Né nenin 124 béhen ndryshimet e méposhtme:

1. Pika 1 ndryshohet si mé poshté:

“1. Mosléshimi i faturés tatimore, déftesés tatimore apo i faturés tatimore me TVSH
dénohet me gjobé té barabarté me 100 pér gind té tatimit té padeklaruar, si rezultat i mosléshimit
té faturés, pérvec tatimit dhe kamatévonesave qé llogariten dhe paguhen né pérputhje me
dispozitat e kétij ligji apo té ligjeve specifike tatimore.”.

2. Pika 2 ndryshohet si mé poshté:

“2. Pér tatimpaguesit qé kryejné shkelje té pérséritur té mosléshimit té faturés, pérvecse
aplikohet dénimi me gjobé té barabarté me 100 pér gind té tatimit t& padeklaruar, sipas pikés

1, té kétij neni, gjithashtu ndérmerren masat e méposhtme:

a) Tatimpaguesi, gé nuk éshté i regjistruar pér TVSH-né né momentin Kkur
konstatohet shkelja e pérséritur, sipas kétij neni, regjistrohet pér TVSH-né.

b) Tatimpaguesi i regjistruar pér TVSH-né dhe tatimin e thjeshtuar té fitimit, né
momentin kur konstatohet shkelja e pérséritur, sipas kétij neni, regjistrohet pér tatimin mbi
fitimin.

c) Tatimpaguesi i tatimit mbi fitimin pérfshihet menjéheré né listén e subjekteve me risk
pér efekt té analizés sé riskut. Né rastet kur mosléshimi i faturés tatimore, déftesés tatimore apo i
faturés tatimore me TVSH éshté shkelje e pérséritur e mé shumé se 2 heré, atéheré pérveg sa
pércaktohet né pikat 1 dhe 2, té kétij neni, zbatohen edhe dispozitat e neneve 116 dhe 131 té
kétij ligji.”.

Neni 53
Neni 128/3 ndryshohet si mé poshté:
“Neni 128/3
Dénimet pér certifikimin e deklaratave tatimore nga audituesit

Né rast se nga kontrolli i béré nga administrata tatimore tek tatimpaguesit, deklaratat
tatimore té té ciléve jané certifikuar nga kompanité certifikuese, sipas pikés 4, té nenit 80, té
kétij ligji, se jané né pérputhje me legjislacionin fiskal, rezulton detyrim tatimor, kompania
certifikuese dénohet me njé gjobé, né masén 50 pér qind té detyrimit tatimor té ngarkuar
tatimpaguesit.”.

Neni 54
Neni 130 ndryshohet si mé poshté:
“Neni 130
Mosafishimi i cmimeve té shitjes

Mosafishimi i cmimeve té shitjes sé mallrave apo shérbimeve dénohet me gjobé me
100.000 (njéqind mijé) leké pér tatimpaguesit e tatimit mbi fitimin dhe 50 000 (pesédhjeté
mijé) leké pér tatimpaguesit e tjeré.

Ministri i Financave pércakton me udhé&zim rastet kur pér natyrén e aktivitetit
pérmbushja e detyrimit pér afishimin e ¢gmimeve té shérbimeve nuk mund té ushtrohet.”.



Neni 55
Né nenin 131, pika 4 shfugizohet.

Neni 56
Né nenin 133, pas pikés 3 shtohet pika 4 me kété pérmbaijtje:
“4. Numértimi i konstatimeve pér zbatimin e penaliteteve té pércaktuara né nenin 122, té
kétij ligji, fillon té zbatohet me hyrjen né fuqgi té kétij ligji.”.

Neni 57

Kudo né ligj, emértimi “Qendra Kombétare e Regjistrimit” zévendésohet me
emértimin “Qendra Kombétare e Biznesit” dhe shkurtimi “QKR” zévendésohet me shkurtimin
“QKBH.

Neni 58
Dispozita kalimtare

1. Drejtoria e Apelimit Tatimor kryen funksionet si strukturé e Drejtorisé sé
Pérgjithshme té Tatimeve deri né datén 1 janar 2017. Procedurat pér ankimet administrative
tatimore né proces pércaktohen me udhézim té Ministrit té Financave.

2. Drejtoria e Apelimit Tatimor shqyrton dhe merr vendim pér té gjitha ankimet
administrative tatimore, pavarésisht nga vlera e detyrimeve té apeluara, deri me hyrjen né
fugi t& vendimit té Késhillit t& Ministrave pér pérbérjen dhe procedurat e funksionimit té
Komisionit pér Shqyrtimin e Apelimit Tatimor.

Neni 59

Ky ligj hyn né fugi 15 dité pas botimit né Fletoren Zyrtare, pérveg neneve 4, 6 dhe 38, té
kétij ligji, té cilat hyjné né fugi né datén 1 janar 2017 .

KRYETARI
Ilir META

Miratuar né datén 3.11.2016

Burimi Nxjerre nga Fagja e Kuvendit te Shqiperise.



